
ՄԵՐԻ ՀԱԿՈԲՅԱՆ

ԼԵՀԱՀԱՅ ՀԱՄԱՅՆՔԸ XlV-XVI ԴԱՐԵՐՈՒՄ

Հայ՞լհհական հարաբերությունների ուսումնասիրության համատեքս
տում առանձնակի կարևորություն է ներկայացնում լեհահայ համայնքի 
պատմությունը, որի գարգմացման աո ավել ծւսղկուն շրջանն հանդիսանում են 
XIV-XVI դարերը:

Հայրենիքում ընթացող անընդհատ անբարենպաստ գործընթացների 
արդյունքում հայ ժողովրդի ստվար զանգվածներ ստիպված են եղել լքել իրենց 
հայրենի բնակավայրերը, և ապաստան փնտրել օտար երկրներում:

Դեռ վաղ միջնադարից հայերը գաղթել էին. Եվրոպա և ապաստանել 
տարբեր երկրներում: Հայ ժողովրդի մի ստվար հատված հաստատվել էր և 
Լեհաստանի (այդ ժամանակ Ռեչ Պոսպոլիտա) տարածքում' գտնելով այստեղ 
ապահով հանգրվան և զարգացման համար նպաստավոր պայմաններ: 
Օժտված լինելով բնածին առևտրական և արհեստավորական ջիղով, հայերը 
բնակություն հաստատելով գերազանցապես քաղաքային բնակավայրերում, 
կարճ ժամանակահատվածում տնտեսական լուրջ հաջողությունների էին 
հասնում և ժամանակի ընթացքում սկսում ազդեցիկ դեր խաղալ հյուրընկալած 
երկրների հասարակական կյանքի տարբեր բնագավառներում:

Լեհաստանի հայկական գաղթավայրերը կազմավորվելով ХІ-ХІИ 
դարերում' բարենպաստ միջավայրի ազդեցությամբ արագորեն զարգանում են 
և XIV-XVI դարերում նշանակալիորեն ստվարանում:

Աճաոյանի վկայությամբ «եթէ չհաշուենք Պօլիս, Լեհաստանը եվրոպա
կան հայ գաղթականութեանց մէջ ամենէն մեծը և ամենէն բազմահայն եղած է. 
այնքան ազդեցիկ եղան հոն հայերը, որ լեհերը Տէրության մէջ տէրութիւն մը 
կարծեէին մեզ և անոր առջևն առնել կը մտածէին»:

Առավել հին շրջանի վերաբերյալ տեղեկությունները հայերի Լեհաս
տանում հայտնվելու ժամանակաշրջանի մասին վերաբերում են XI դարին: 
Բժշկյանը հիշատակում է Թեոդոր Դմիտրևիչի հրովարտակը ուղղված հայերին, 
որով նա «իբրև լուսաւ զքաջութտւն Հայոց ընդդեմ Յունաց և Պարսից», 
օգնություն է խնդրում նրանից պատերազմում, խոստանալով բազում ազատու
թյուններ: Այս զինվորները եկան պատերազմի և այնուհետև չվերադարձան 
այլևս Հայաստան, այլ մնացին այստեղ' հաստատվելով հիմնականում, այդ

՚ Աճաոյան Հ., Հայ գաղթականության պատմություն, Եր., 2002., էջ 115

ժամանակ, իշխանների աթոռանիստ հանդիսացող Կիևում: Հայերի շարժը 
դեպի Լեհաստան հատկապես ստվարացավ Անիի անկումից հետո, երբ 
հույները գրավեցին Անին և ճնշումներ սկսեցին հայերի նկատմամբ, «ասոնք 
դէպի Եւրոպա դիմեցին և գլխավորապես բնակեցան Լեհաստանի մէջ»:3

XIII դարում արդեն Լեհաստանում ձևավորված հայ գաղթօջախները 
սկսում են անընդմեջ նոր գաղթականներ ընդունել մայր հայրենիքից և հարևան 
երկրների հայկական գաղթօջախներից: Տեղեկություններ են պահպանվել XIV 
դարում Լեհաստան եկած գաղթականների երկու խոշոր հոսանքների մասին, 
մեկը' Մերձվոլգյան երկրներից' Ղրիմի վրայով, իսկ մյուսը' Կիլիկյան Հայաս
տանից:4

Ավելի ուշ' արդեն XV դարում, երբ թուրքերը գրավեցին Ղրիմը և 
թերակղզին ընկավ օտարերկրյա տիրապետության տակ, ստեղծված սոցիալ 
տնտեսական ծանր վիճակի և ազգային ճնշումների արդյունքում 
Աերձդնեպրյան (այդ թվում և Կիևի) և Արևելյան Ուկրաինայի հայերի մեծ մասը 
ստիպված էին գաղթել հարևան երկրներ' այդ թվում և Լեհաստան: Դրա 
արդյունքում զգալիորեն ստվարացան Արևմտյան Ուկրաինայի և Լեհաստանի 
հայկական գաղթավայրերը:5

Այս ժամանակ հայերը բնակություն են հաստատում Ոեչ Պոսպոլիտայի 
մի շարք քաղաքներում, ինչպես օրինակ Լվովը, Կամենեց-Պոդոլսկը, Լուցկը, 
Ստանիսլավը և այլն, ու նշանակալիորեն նպաստում'են այս քաղաքներում 
մշակույթի, առևտրի, արհեստագործության զարգացմանը:6 «Առանց չափա
զանցնելու կարելի է հաստատել, որ հռչակված առևտրական կետրոնները 
ինչպիսին են Իլվովը, Լուցկը, Կամենեց-Պոդոլսկը իրենց հարստութեամբ, 
փարթամությամբ և նշանավորությամբ մեծաւ պարտական Են առանձնապես 
հյայերին»: Ընդհանրապես կարևորության տեսակետով Լեհաստանի ժողո
վուրդները հետևյալ կարգն ունեին, լեհ, հայ, ռութեն, հրեա:6

2 Բժշկեանց Մ., ճանապարհորդութիւն ի ԼԵհաստա, Վենետիկ, 1830, էջ 85:
3 Աճաոյան Հ., նշված աշխ., էջ 115:
4 Աբրահամյան Ա.Գ., Համառոտ ուրվագիծ հայ գազթավայրերի պատմության, Ա., Եր.,
1964, Էջ 203:
6 Հովհաննիսյան Մ., Ուրվագծեր Լեհաստանի ե արևելյան Ուկրաինայի հայկական 
գաղթավայրերի պատմությունից, Եր., 1977, Էջ 54-55:
6 Грабовѳцкий В..Армянская колония в Станиславе в ХѴІІ-ХѴІІІ вв., «Տեղեկագիր», 
Եր., 1958, N6. Էջ 43:
7 Լիննիչենկո Ի.Ա., /թարգ.Խ.Հովհաննիսեանց/, Լեհաստանի և արևմտեան-հարաււսյին 
Ռուսիայի հայերը, Սոսկվա 1894, Էջ 3:

XIV դարում Կամենիցում երեք ինքնավարություն գոյություն ուներ' լեհական, 
ուկրաինական և հայկական: Նրանցից յուրաքանչյուրը ուներ իր աոանձին զինանշանը, 
լեհականի վրա պատկերված Էր ձիու վրա նստած, վիշապին հաղթող Սուրբ Գևորգը 
«Civitas Camenecenin Podolia» գրությամբ, ուկրաինականի վրա' Սուրբ եիկողայոսը'

Հայկական գաղթօջախների կազմավորումից հետո անհրաժեշտու
թյան աոաջաջացավ մի որևէ ներկայացուցչական մարմնի, որն ի վիճակի լիներ 
վճռել տեղի հայերի ընդհանուր կյանքի հարցերը, և ներկայացնել այդ 
համայնքը քաղաքային և պետական իշխանությունների առջև: Ստեղծվեցին 
ինքնավարության մարմիններ քաղաքներում, որոնք նաև ավելի դյուրին 
դարծրեցին հայերից հարկեր և տուրքեր գանձելու գործը, և վերահսկում էին 
պետության հանդեպ հայերի ունեցած պարտականությունների կատարումը:9

Ինչպես Գալհցիայի իշխանները, այնպես էլ լեհ մագնատներն Ու 
թագավորները, իրենց քաղաքներում ընդունելով հայ գաղթականներին' 
բնակություն հաստատելու համար նրանց հատկացնում էին քաղաքի որոշակի 
շրջաններ, տալով նրանց տվյալ տարածքում ապրելու համար հատուկ արտո
նագրեր: Այդտեղ էլ ստեղծվեցին հայկական ազգային համայնքները: Սիջնա- 
դարյան Լեհաստանում ինքնավարության իրավունքը տրվում էր քւսղաքատեր- 
ֆեոդալի կողմից' նրա տիրապետության սահմաններում գտնվող յուրաքանչ
յուր առանձին քաղաքի համայնքներին: Ուստի և յուրաքանչյուր քաղաքի 
հայկական համայնքը ստանում էր ինքնավարություն, որի իրավասությունը 
սահմանափակված էր սոսկ տվյալ համայնքի շրջանակներով:10

Սակայն միշտ չէ, որ հայերը գաղթում էին խմբերով, հաճախ գալիս էին 
առանձին անհատներ կամ ընտանիքներ, և հետևաբար նրանց արտոնագիր չէր 
շնորհվում: Ուստի նոր գաղթականների մեծ մասը սկսում է հաստատվել 
քաղաքամերձ ավաններում, քանգի բուն քաղաքում հաստատվելու համար 
սահմանված էին մի շարք, բավականին խիստ, կանոններ: Նախ' անհրաժեշտ 
էր լինել կաթոլիկ, պետք էր քաղաքային վարչությանը ներկայացվեր հարազատ 
քաղաքի կնիքով հաստատված և մի որևէ նշանավոր անձնավորության կողմից 
արտոնագրված վկայական, որը կհաստատեր տվյալ մարդու օրինական 
ծնունդը, ինչպես նաև պետք էր այս նոր քաղաքի երկու որևէ քաղաքացիների

«Права русского Каменеца-Подольского» մակագրությամբ, իսկ հայկականը' գառան 
նկարն էր' զինադրոշը ձեռքին: Տես' Վ.Ռ.Գրիգորյան /խմբ./, Կամենեց-Պոդոլսկ քաղաքի 
հայկական դատարանի արձանագրությունները XVI դ., Եր. 1963, էջ 36:
Լվովում՛ XV դարում 38 մեծ խանութներից 22-ը հայերին էր պատկանում, 8-ը 
կաթոլիկներին և 6-ը ռուսներին (ուկրաինացիներին), իսկ մանր խանութներից 
համապատասխանաբար 18-ը, 2-ը և 3-ը: Տես՜Աճառյան Հ., նշված աշխ., էջ 119: Բացի այդ 
Լվովի բոլոր քաղաքային պաշտոնական ժողովներում Հայոց ավագները գրավում էին 
երկրորոդ տեղը: Տես' Бутим И.А. и Стрельский В.И /Отв.ред./, Учреждения Западной 
Украины до воссоединения ее в едином Украинском Советском социалистическом 
государстве, Львов, 1955, ст.26.
9 Վ.Ռ.Գրիգորյան /խմբ./. Կամենեց-Պոդոլսկ քաղաքի հայկական դատարանի արձանա
գրությունները XVI դ., Եր., 1963, էջ 21:

Հովհաննիսյան Ս., Լեհահայերի ինքնավարությունը XVI-XVII, «Պատմա-բանասիրա- 
կան հանդես», Եր.,1964, N4, էջ 180-181:

երաշխավորագրեր: Բացի այդ քաղաքում բնակվել ցանկացողները այդ քաղա 
քում պետք ունենային ոչ պակաս քան 300 լեհական զլոտի արժողությամբ 
սեփականություն, քաղաքա յին դրամարկղ (սանդուկ) մուժեին որոշակի 
գումար, կամ զինապահեստ հանձնեին որևէ զենք: Հաճախ պահանջվում էր 
նաև քա ղա ք բերել ընտանիքը, իսկ չամուսնացած լինելու դեպքում' ամուս
նանալ:11 Հաշվի առնելով վերոգրյալը' նոր գաղթած հայերը գերադասում էին 
բնակություն հաստատել արվարձաններում և ժամանակի ընթացքում միայն, 
որոշակի կարողություն կուտակելով, հնարարվորություն ստանում տեղափոխ
վել բուն քաղաք:

Չնայած վերոհիշյալ սահմանափակումներին, Գալիցյան իշխանները, 
այնուամենայինիվ, բարեհաճ վերաբուրմունք Էին ցուցաբերում հայերի 
հանդեպ' շնորհելով նրանց բազմաթիվ իրավունքներ, որոնք չէին կարող 
չշահագրգռել նրանց:

Այսպիսով, լեհական տիրապետության հաստատումը Գալիցյան 
Ռուսիայում (1340-1352) հայերը դիմավորեցին կազմակերպված ու 
համախմբված ազգային համայնքի և նրա ինքնավարությունն իրականացնող 
մարմինների փաստացի գոյության պայմաններում:12 1344 թվականից նրանք 
ձեռք են բերում տեղական ինքնավարություն և սեփական դատարան13: 
Հայկական ինքնավարության գլուխ կանգնած էր հայ վոյթն14 ու դատարանի 
կամ մագիստրատի անդամները (ավագներ, խորհրդականներ, լավնիկներ և 
այլն): Այս ղեկավար մարմինը քաղաքատեր ֆեոդալի կամ թագավորի հատուկ 
արտոնագրի համաձայն վարում էր հայերի դատական գործերը' Մխիթար Գոշի 
Դատաստանագրքի լեհահայոց տարբերակի հիման վրա: Ինքնավարության 
ղեկավար մարմինները կազմվում Էին համայնքներում անցկացվող ամենամյա

1՛ Հովհաննիսյան Ս., Լեհաստանի իրավական վիճակը 16-17 րդ դարերում, «Տեղեկա
գիր», Եր., 1965, N9, էջ 36:
1 Հովհաննիսյան Ս., Ուրվագծեր Լեհաստանի և արևելյան Ուկրաինայի հայկական 
գաղթավայրերի պատմությունից, Եր., 1977, Էջ 78:
1 Հայտնի Է, որ լեհահայոց իրավունքի հիմքում ընկած Էր Սխիթար Գոշի «Հայոց դա
տաստանագիրքը», որը բազմաթիվ վեճերի առիթ Էր հանդիսացել հայ հասարակության և 
գերմանական իրավունքով ապրող բնիկ քաղաքացիների միջև: Այդ վեճերը վերջանում են 
միայն, երբ «Հայոց դատաստանագիրքը» լատիներեն թարգմանությամբ ներկայացվում Է 
լեհաց Սիգիզմունդ I թագավորին, և մի շարք փոփոխություններով ու լրացումներով, 
հաստատվում նրա կողմից 1519թ.: Այդ իրավունքը տարածվել Է Լվովի, նրա արվար
ձանների ու Գափցիայի հայաշատ գյուղերի, ապա և Աջափնյա Ուկրաինայի հայկական 
ինքնավար մյուս համայնքների վրա: Տես՝ Վ.Ռ.Գրիգորյան /խմբ./, Կամենեց-Պոդոլսկ 
քաղաքի հայկական դատարանի արձանագրությունները XVI դ.. Եր.. 1963, Էջ 54: 

«Վոյթ»-ը լեհերենից վերցված բառ Է և նշանակում Է ղեկավար, ավագ: Լվովում անգամ 
երկու հայ վոյթ կար. մեկը քաղաքում, մյուսը դրա արվարձանում: Տես՝ Լիննիչենկո Ի.Ա., 
/թսյրգ.Խ.Հովհաննիսեանց/, Լեհաստանի և արևմտեան-հարաւային Ռուսիայի հայերը. 
Մոսկվա, 1894, Էջ 6:

ընտրությունների միջոցով: Հայկական բոլոր համայնքներում ընտրությունների 
օրը համարվում էր ազգային տոն: Եկեղեցում մատուցված պատարագից հետո 
ընտրողներն ուղղվում էին դեպի քաղաքապետարան, որտեղ հայոց նախկին 
վարչությունը հաշիվ Էր տալիս համայնքի միջոցների ծախսման և եկամուտ
ների մասին: Եկեղեցու դրամական գործերի մասին զեկուցում էր վոյթի 
տեղակալ երեցփոխանը, ապա ընտրում Էին վոյթին և խորհրդականներին: 
Նորընտիր վոյթը հաստատվում էր քաղաքատիրոջ ներկայացուցիչների կող
մից: Հատուկ նշված Էր, որ ընտրությունները պետք է տեղի ունենան
քաղաքատեր-ֆեոդալի ներկայացուցիչների հսկողության ներքո:18

Նորընտիր վոյթը ե դատավորները ընտրություններից հետո իրենց 
նախորդներից ընդունում էին քաղաքապետարանի գանձարկղը կամ սունդուկը, 
որտեղ պահվում Էին հայկական համայնքի բոլոր արտոնագրերը և մյուս բոլոր 
պաշտոնական փաստաթղթերը, ինչպես և' դատական մատյանները, քա ղա քա 
պետարանի արխիվը և կնիքը:17 Այսպիսով XVI-XVII դարերում արդեն հայկա
կան ինքնավարության հիմնարկությունները իրենցից ներկայացնում Էին 
բավականաչափ ձևավորված վարչական մարմիններ, որոնք կազմվում Էին լեհ 
թագավորների և ֆեոդալների կողմից հաստատված որոշակի կանոնների 
հիման վրա:18

Լեհական պետության կողմից վարվող նման քաղաքականության 
շնորհիվ հայերը կարողանում են օտար միաջավայրում' հայրենիքից հեռու, 
պահպանել իրենց սովորույթները, կենցաղը և մշակույթը, իրենց ազգային 
դիմագիծը: Սակայն ժամանակի ընթացքում դա վերածվում Է ավելի շուտ 
արտաքին շղարշի, դեկորացիայի, քան իսկապես ազգային պատնեշի, որը 
նրանց կբաժաներ լեհական հասարակությունից: Հայերը ստիճանաբար 
կորցնում իրենց ազգային դիմագիծը և արդեն XVII դարում ապազգայնացման 
գործընթացը դառնում Է համատարած երևույթ:19

XVI դարում լեհահայերի մեջ տեղի ունեցավ փոփոխություն, որն 
ազգային կյանքի անկմանը նպաստող առաջին գործոններից մեկը հանդի
սացավ: Մինչ այդ հայերը թե ընտանեկան կյանքում, թե պաշտոնական 
շրջաններում և դատավարության մեջ գործածում Էին Անիի բարբառը: XVI

* Մ.Հովհաննիսյան, Լեհահայերի ինքնավարությունը XVI-XVII, «Պատմա-բանասիրական 
հանդես», Եր., 1964, N4, Էջ 183-184:
16 Վ.Ռ.Գոհգոոյսւն /Խմբ./, Կամենեց-Պոդուսկ քաղաքի հայկական դատարանի արձանա
գրությունները XVI դ., Եր.. 1963, Էջ 36-35, 33:

Հովհաննիսյան մ., Նշված աշխ., Էջ 105:
" Дашкевич Я.Р., Армянские колонии на Украине в источниках и литературе ХѴ-ХІХ 
веков, Ер.1962, ст.27.
19 Григорян В.Р.,Истрия Армянских колоний Украины и Польши, Армяне в Пололии, 
Ер. 2005, ст. 83-84.

դարում Թաթարստանի Ախսարայ քաղաքից և շրջակայքից թաթարախոս հայ 
գաղթականների մի խոշոր զանգված տեղափոխվեց Լեհաստան: Շուտով, 
նրանց ազդեցությամբ, թաթարերենը ընդհանուր դարձավ, և գործածության մեջ 
մտավ հասարակական կյանքի բոլոր բնագավառներում' ընտանիք, դատա
րաններ և անգամ եկեղեցու պաշտոնական լեզուն դարձավ:20 Այդ մասին 
փաստացի վկայությունն են հանդիսանում Կամենիցի դատական արձանագրու
թյունները: Դրանց հնագույն մասը' 1559-ից մինչև 1575թթ., կազմված է հայերեն 
լեզվով, որը վկայում Է, որ մինչ այդ և դրանից վաղ, վարչական գրագրություն
ներում իշխել Է մայրենի լեզուն: Սակայն XVI դարի 70-ական թվականներից 
սկսած, դատական արձանագրությունների մեջ սկսում է գերիշխել ղփչատե- 
րենը21: XVIII դարի կեսերից դատական արձանագրություններում ղփչատերեն 
լեզուն աստիճանաբար տեղի է տալիս լեհերենին: Սկզբում լեհերեն լեզվով 
տեքստերը գրվում էին բացառապես հայերեն տառերով, ապա սկսում է 
գերիշխել արդեն լատինատառ լեհերենը:22 Այս գործընթացը ընթանում էր ոչ 
միայն Կամենիցի հայության, այլ լեհահայ բոլոր համայնքներում: Արդյունքում, 
արդեն XVII դարում, Լեհաստանի հայկական համայնքներում խոսակցական 
լեզուն թաթարերեն էր դարձել, և միայն ազնվականներն ու հարուստները 
խոսում էին լեհերեն, որն օր օրի ավելի լայՕ\տարածում էր գտնում:23 Թեև 
Աճաոյանի վկայությամբ XVII դարի կեսերին արևելքից եկած այլ գաղթա
կանների ազդեցությամբ շատ տեղերում հայերենը կրկին վերականգնվում է, 
սակայն ակնհայտ է, որ մայրենի լեզուն լեհահայության մեջ լուրջ հարված էր 
ստացել և անկում էր ապրում: Իսկ XVI դարի կեսերից սկսված և XVII դարում 
արդեն լայն տարածում գտած կաթոլիկացման գործընթացը, ինչպես նաև 
Լեհաստանի տնտեսական քայքայումը, էլ ավելի նպաստեցին հայկական 
համայնքի անկմանը:

XIV-XVI դարերը, այսպիսով, հանդիսանում են լեհահայ համայնքի 
ծաղկման և զարգացման ժամանակաշրջանը: Այդ ժամանակ Ռեչ Պոսպոլի- 
տայի տարբեր քաղաքներում ապաստանած և իրենց համայնքները ձևավորած 
ստվարաթիվ հայ բնակչությունը ձեռք է բերում քաղաքական և տնտեսական 
ինքնուրույնություն, հայերը ստանում Են առևտրով և արհեստներով զբաղվելու, 
ինչպես նաև երկրի հասարակական-քաղաքական կյանքին մասնակցելու լայն

20 Աճաոյան Հ., նշված աշխ., էջ 122:
21 Իրենք հայերը իրենց այդ լեզուն անվանելու համար օգտագործել են թաթւԱրերեն,
թաթարնակ անունը: Բայց հանդիպում է նաև ղփչաղ տերմինը: Տես' Վ.Ռ.Գրիգորյան, նշվ-
աշխ., էջ 46-47, 50:
21 Дашкевич Я.Р., там же, ст. 34.
25 Աճաոյան Հ., նշված աշխ., էջ 134:

հնարավորություններ: Այդ իրավունքները, բնականաբար, ավելի սահմանա
փակ էին կաթոլիկ բնակչության իրավական վիճակի հետ համեմատած, սա
կայն անծի և գույքի ապահովությունը, կրոնական ազատությունը' հայկական 
համայնքին արտոնված ինքնավարության պայմաններում, անժխտելիորեն 
նպաստում էին ոչ միայն արդեն վաղուց երկրում ապաստանած հայերի 
ազգային ինքնության պահպանմանը, այլև ձգում էին հայ գաղթականների 
նորանոր զանգվածների:

Հայկական համայնքը, սակայն, չէր կարող զարգանալ ներփակ 
միջավայրում և անմասն մնալ լեհական հասարակական կյանքի ազդեցու
թյունից: Արդյունքում XVI դարի վերջում ծայր առած ապազգայնացման 
գործընթացը XVII դարում աշխուժանում է: Այդ նույն ժամանակ, Լեհաստանի 
սոցիալ-տնտեսական և քաղաքական թուլացման պայմաններում, հայերի 
անտեսական կացությունը ևս ծանր հարված է ստանում, որից նրանք 
չկարողացան ուշքի գալ և շատ շուտով հայերը առաջնությունը զիջում են 
հրեաներին, որոնք արդեն XVIII դարում ամբողջությամբ իրենց ձեռքն են 
վերցնում նախկինում հայերի մենաշնորհը համարվող առևտրական գործու
նեությունը: ժամանակի ընթացքում, սոցիալ-տնտեսական, ազգային և
հատկապես կրոնական (կաթոլիկ) նոր միջավայրի ազդեցությամբ լեհահայերը 
ենթարկվում են ձուլման և բազմադարյա պատմություն ունեցող լեհահայ 
համայնքը սկսում է աստիճանական անկում ապրել:

